
«Өскемен қаласының білім беру бөлімі» мемлекеттік мекемесі коммуналдық мемлекеттік орта білім беру мекемелері басшыларының бос лауазымдарына орналасуға конкурс жариялайды: Өскемен қаласы, Алтайская көшесі, 36 мекенжайында орналасқан Өскемен қаласы әкімдігінің «№ 5 орта мектебі» КММ, Өскемен қаласы, Прибрежная көшесі, 85 мекенжайында орналасқан Өскемен қаласы әкімдігінің «№ 6 орта мектебі» КММ, Өскемен қаласы, Славский атындағы жағалау к, 42 мекенжайында орналасқан Өскемен қаласы әкімдігінің «М. Әуезов атындағы № 17 орта мектебі» КММ, Қабанбай батыр көшесі, 74 мекенжайында орналасқан Өскемен қаласы әкімдігінің «№ 19 орта мектебі» КММ; Өскемен қаласы, Потанин көшесі, 10 мекенжайында орналасқан Өскемен қаласы әкімдігінің «Крупская атындағы толық емес орта жалпы білім беретін мектеп-интернаты» КММ. 
Мектептің, мектеп-интернаттың негізгі қызметі: балаларды оқыту және тәрбиелеу.
Функционалдық міндеттері: жоғары педагогикалық білім және 5 жылдан кем емес педагогикалық жұмыс өтілі, соның ішінде 1 жылдан кем емес басқару лауазымындағы еңбек өтілі;

Конкурс өткізілетін орны және күні: «Өскемен қаласының білім беру бөлімі» ММ, тамыз 2016 жыл. 

Коммуналдық мемлекеттік мекеме директорының лауазымдық міндеттері: жарғыға және басқа да нормативтік құқықтық актілерге сәйкес білім беру ұйымының қызметіне басшылық етеді. Педагогикалық және әдістемелік кеңестермен бірлесіп, мемлекеттік жалпыға міндетті білім беру стандарттарын жүзеге асыруды ұйымдастырады. Жұмыс жоспарын, жұмыс жоспарлары мен бағдарламаларды бекітеді. Жаппай оқыту заңына сәйкес балаларды бекітілген учаскелері бойынша жалпыға міндетті білім берумен қамтамасыз етеді. Оқу-тәрбие үрдісінің ғылыми-әдістемелік және материалдық-техникалық негізін ұйымдастырады және жетілдіреді. Оқу-тәрбие үрдісін әдістемелік қамтамасыз етуді ұйымдастырады және жетілдіреді. Заманауи ақпараттық технологияларды дамытуды қамтамасыз етеді. Мұғалімдер (педагогтар) ұйымының, әдістемелік бірлестіктердің, балалар ұйымдарының қызметіне ықпал көрсетеді. Білім беру қызметін жүргізуге құқық беретін лицензияға сәйкес оқушылардың, тәрбиеленушілердің құрамын қалыптастырады, оқушылар мен тәрбиеленушілерді әлеуметтік қорғауды қамтамасыз етеді. Жетім балалар мен ата-ананың қамқорлығынсыз қалған балалар қатарынан шыққан тәрбиеленушілердің заңды құқықтары мен мүдделерін (жеке, мүліктік, тұрмыстық, еңбек және басқа) қорғайды, оларға туыстық байланыстарын үзбеуге жағдайлар жасау бойынша шаралар қабылдайды. Білім алушылардың белгіленген нормадан төмен болмайтын өмір сүру жағдайларын қамтамасыз етеді. Білім алушылар (тәрбиеленушілер) мен білім беру ұйымы қызметкерлерінің оқу-білім беру үрдісі кезіндегі денсаулығы мен өмір қауіпсіздігіне қажетті жағдайлар жасайды. Оқушылардың денсаулықтарын қорғау және нығайту мақсатында тамақтандырумен және медициналық қызмет көрсетумен қамтамасыз ету бойынша жұмысты ұйымдастырады және бақылайды. Заңнамамен белгіленген шекте білім беру ұйымының мүлкіне және қаражатына иелік етеді, құрылтайшылардың қаржылық және материалдық қаражаттарының түсуі мен жұмсалуы туралы жыл сайынғы есеп тапсырады. Нормативтік талаптарға сәйкес оқу-материалдық базаның сақталуы мен толықтырылуын және есепке алынуын қамтамасыз етеді, ішкі еңбек тәртібі ережелерінің, санитариялық–гигиеналық тәртіптің, еңбек қорғау және қауіпсіздік техникасының сақталуына жауап береді. Педагог кадрлар мен қосымша қызметкерлер құрамын іріктеу мен орналастыруды жүзеге асырады, басқарма құрылымын, штаттық кестені және қызметкерлердің лауазымдық нұсқауларын бекітеді, олардың кәсіби шеберліктерін арттыру үшін жағдайлар жасайды. Педагогтар кеңесін басқарады. Белгіленген тәртіпте қызметкерлерді аттестаттаудан өткізеді. Білім беру ұйымының мұғалімдері және еңбекте ерекше көзге түскен басқа да қызметкерлерін көтермелеуге және марапаттауға ұсынады және өз құзыреті шегінде тәртіптік жазаға тартады.

Жұртшылықпен байланыс орнатады, ата-аналармен (оларды алмастырушы тұлғалармен) жұмысты үйлестіреді. Мемлекеттік және басқа да ұйымдарда білім беру ұйымының мүддесін білдіреді, қажетті есептердің дайындалуы мен ұсынылуын қамтамасыз етеді.
Өскемен қаласы әкімдігінің «Крупская атындағы толық емес орта жалпы білім беретін мектеп-интернаты» КММ директорының лауазымдық міндеттері: интернаттың қызметін басқарады, бірыңғай оқу-тәрбие үрдісі аясында тәрбиешілердің және басқа да қызметкерлердің жұмысын бақылайды, қажетті оқу-әдістемелік құжаттарды әзірлеу бойынша жұмысты үйлестіреді. Білім беру және тәрбие үрдісінің сапасына бақылау жүргізеді. Тәрбиешілерге әдістемелік көмек көрсетеді, педагогикалық тәжірибе таратуға, тәрбиешілердің біліктілігін арттыруға, қызметкерлер мен білім алушылардың шығармашылық бастамаларын дамытуға ықпал етеді. Тәрбиешілердің өмірі мен денсаулықтарын сақтау үшін қажетті жағдайлармен қамтамасыз етеді. 

Оқу-тәрбие (әдістемелік, мәдени-бұқаралық, сыныптан тыс) жұмысты ұйымдастырады. Балаларға медициналық қызмет көрсету жағдайын, ішкі еңбек тәртібі, еңбек қорғау нормалары мен ережелерінің, қауіпсіздік техника ережелерінің, санитариялық және өртке қарсы ережелердің сақталуын бақылайды, қажетті тұрғын үй-тұрмыстық жағдайлармен, интернатта тұратын балаларға дұрыс тамақтандыру ұйымдастыруды қамтамасыз етеді. Интернаттың, білім беру ұйымының, білім алушылар ата-аналарының немесе оларды алмастыратын тұлғалардың өзара іс-әрекет етуін ұйымдастырады. Интернаттың қызметі туралы қажетті есептіліктің дайындалуын және тапсырылуын қамтамасыз етеді. Компьютерлік сауаттылықты меңгерген және ақпараттық-коммуникациялық білікті.
Лауазымдық еңбекақысы: еңбек сіңірген жылдарына байланысты 84769 теңгеден 99988 теңгеге дейін. 

Конкурсқа қатысу үшін өтініш қабылдау орны және тапсыру мерзімі: конкурсқа қатысу үшін қажетті құжаттар бұқаралық ақпарат құралдарының ресми баспаларында конкурс өткізу туралы хабарлама жарияланған сәттен бастап 15 жұмыс күні ішінде 070004, Қ. Қайсенов көшесі, 10а, каб № 13 мекенжайына тапсырылады. 

Конкурсқа қатысу үшін үміткерлерде:

1) жоғары немесе жоғары оқу орнынан кейінгі білімі (педагогикалық немесе бейіні бойынша);

2) бес жылдан кем емес педагогикалық жұмыс өтілі немесе білім беру ұйымдарындағы немесе білім беру ұйымының бейініне сәйкес келетін ұйымындағы бес жылдан кем емес басқару лауазымындағы жұмыс өтілі, соның ішінде 1 жылдан кем емес басқару лауазымындағы еңбек өтілі;

3) бірінші немесе жоғарғы біліктілік санатының болуы;

4) үш жылдан кем емес педагогикалық саладағы әкімшілік жұмыс тәжірибесі немесе білім беру ұйымдарындағы жұмыс тәжірибесінің немесе білім беру ұйымының бейініне сәйкес келетін ұйымындағы бес жылдан кем емес басқару лауазымындағы жұмыс өтілі;

5) кандидаттың облыстық білім басқармасымен келісуінің болуы қажет.
Комиссия белгілеген мерзімде Конкурсқа қатысу үшін басшы лауазымына үміткер тапсыруға міндетті:
1) конкурс комиссиясының төрағасына өтініш, онда тіркелген жері, нақты тұратын жері, байланыс телефондары көрсетілсін;

2) жеке басын куәландыратын құжаттың көшірмесі;

3) білімі туралы құжаттың көшірмесі;

4) еңбек кітапшасының көшірмесін;

5) кадрлық есеп бойынша жеке парағы фотосуретімен бірге;

6) бұрынғы жұмыс орнынан өндірістік мінездеме, онда алған тәртіптік жазалары мен ынталандырулары көрсетілсін;

7) біліктілік санаты немесе ғылыми дәрежесі туралы құжаттың көшірмесі;

8) медициналық куәландырудан өткені туралы құжат;

9) сотталмағаны туралы анықтама.

Конкурсқа қатысу үшін тапсырылған құжаттардың көшірмелері нотариалдық немесе жұмыс орнының кадр қызметімен куәландырылады. Көрсетілген құжаттардың біреуі болмаған жағдайда Конкурсқа қатысушының құжаттарын қайтару үшін негіз болып табылады. 

Конкурсқа қатысу үшін үміткер өзінің кәсіби жетістіктері, біліктілігін арттыру және ғылыми зерттеулер, педагогикалық тәжірибесін тарату туралы кез келген құжатпен расталған ақпаратты Комиссияның қарауына ұсынады.

Ақпаратты растауға арналған байланыс телефондары, электрондық мекенжайы: 268883, Kruglova@goroo.ukg.kz]
Конкурс Қазақстан Республикасы Білім және ғылым министрінің 2012 жылғы 21 ақпандағы № 57 бұйрығымен бекітілген мемлекеттік орта білім беру мекемелері басшыларын конкурстық орналастыру Ережесі негізінде өткізіледі.
